
Literaturen didaktika

1. Oinarrizko datuak
• Modulua: Espezifikoa I

• Izaera: Hautazkoa

• ECTS kredituak: 3

• Iraupena: 3 aste

• Irakaslea: Iratxe Retolaza

2. Ikasgaiaren azalpena eta testuingurua
          DBHko eta Batxilergoko irakaslegaiak literaturaren irakaskuntzan trebatzea du helburu ikasgaiak,
honako  ardatz  hauek  abiapuntutzat  hartuta:  komunikazio  literarioaren  eta  literatura-  zein  kultura-
edukien  inguruan  Bigarren  Hezkuntzako  eta  Batxilergoko  curriculumek  ezartzen  dituzten  hezkuntza-
parametroak ezagutzea; literatura-kanonaren eta gazte literaturaren inguruko bereizgarri orokor zenbait
ezagutzea; komunikazio literarioa irakasteko programazio-eredu, prozedura eta molde zenbait ezagutzea,
literatura-testura hurbiltzeko har daitezkeen bide pedagogikoen inguruko hausnarketa kritikoa eginez.

3. Konpetentziak
• DBHko eta Batxilergoko literaturei buruzko curriculumak eta oinarri teorikoak ezagutzea, 

programa-proposamenak kritikoki aztertu ahal izateko.

• Gazte-literaturaren kontzeptuari eta generoei buruzko hausnarketa kritikoa sustatzea, Bigarren

Hezkuntzako ikasleentzat hautaturiko obra literarioen garrantziaz jabetzeko eta literatura-testu

horien askotariko adierazpideak ezagutzeko.

• Ahozko nahiz idatzizko literatura-testura hurbiltzeko hezkuntza-testuinguruetarako jarraibide eta

estrategiak ezagutzea, irakurketa literarioa zein sormen literarioa sustatuz.

• Ahozko  eta  idatzizko  testuen  ulermena  eta  ekoizpena  hobetzeko  jardueren  planifikazio  eta

garapena, baita hizkera literarioaren baliabideak modu sortzailean erabiltzeko jarduerena ere.

• Mendebaldeko  erreferente,  ideia  eta  kultura-gaiak  identifikatzea,  gazteek  horien  berri  izan

dezaten hezkuntza-sistemaren bitartez.

• Hainbat  bideetatik  (ikasgela,  liburutegia,  liburu-dendak,  azokak…)  gazte-literaturako  obra

nagusiak ezagutzea, irakurlearen adinaren arabera sailkatu eta mailakatu ahal izateko.

• Gazte-literaturaren  eremuko  eskolako  kanona  balioestea,  literatura-kanon  orokorraren

testuinguruan.

• Askotariko  baliabide  literarioen  bidez  jasotako  ikuspegi  kritikoa,  esperientzia  eta  ezagutza

estetikoa balioestea, Bigarren Hezkuntzan txertatu ahal izateko.

• Irakaskuntza-jardunean  masa-komunikabideen  bidez  (bereziki  telebistaren  bidez)  zabaldutako

informazio-,  publizitate-,  eta  jolas-osagaiak  txertatzea,  komunikazio-bide  horiek  literatura-

testuetan izan duten eragina ikuspegi kritikoz aztertu ahal izateko.

4. Ikas-emaitzak
• Hizkuntza eta Literaturaren curriculuma aztertzea, eta Bigarren Hezkuntzako etapan erabiltzen 

diren testuliburuak konparatzea, irakasle-jardunaren oinarrizko langai gisa, eta hezkuntza 
literarioaren testuinguruan kokatzea.

• Literaturaren irakaskuntza ardatz duten bibliografia-lanak eta baliabideak ezagutzea eta 
iruzkintzea.

• Azterketa literarioaren alderdiak bereiztea eta literatura-testuen interpretazioak egitean kontuan 
hartzea.

• Irakurketa eta sormen literarioa sustatzeko hainbat estrategia ezagutzea eta praktikan jartzea.

• Bigarren Hezkuntzan edota Batxilergoan hezkuntza literarioa lantzeko proposamen didaktikoak 
diseinatzea.

5. Edukiak
1. Literaturaren didaktikarako sarrera: DBHko eta Batxilergoko curriculuma, eskolako literatura-

kanona eta testuliburuak.

2. Eskolako literatura-kanona eta gazte-literatura: irakurgaien aukeraketa.

3. Irakurketa lantzeko jarduera eta prozedura didaktiko zenbait: ibilbide sinbolikoak, konstelazio 
literarioak, irakurketa dialogikoak…

4. Literatura-lantegiak: literatura-zirkuluak eta sorkuntza-tailerrak.

5. Literaturaren irakaskuntzarako baliabideak: aldizkariak, biltegiak, antologiak, audio-literatura…

6. Azken produktua: proposamen didaktiko bat sortzea.

6. Metodologia
Ikasgaiak  ikaskuntza autonomo eta esanguratsua bultzatuko du  metodologia aktibo baten bidez, eta
UEUren online ikas-irakaskuntzarako eredu pedagogikoan oinarrituko da. Alderdi teorikoa eta praktikoa
uztartuko ditu, arreta ikaskuntza-prozesuan eta konpetentzietan jartzeko.

7. Tutoretza
Tutoretza-saioen helburua ikasgaiaren inguruko zalantzak  argitzea  izango da.  Bideo-bilera  sinkronoak
izango dira, eta, ikasgaiak irauten duen bitartean, bi egingo dira gutxienez. Saioen egunak eta ordutegia
irakasleak proposatuko ditu Ikasgela Birtualean.

8. Ebaluazioa
Ikasgaien  ebaluazioa  jarraitua  eta  hezitzailea  izango  da.  Kalifikazioetarako,  gai  bakoitzeko  zereginak,
azken  produktua  eta  parte-hartzea  baloratuko  dira.  Ikasketa-prozesuan  zehar  eginiko  hausnarketa
pertsonalei eta talde-dinamikan eginiko ekarpenei ere garrantzia emango zaie.

Aldizkari eta webgune interesgarriak

Behinola aldizkaria (Galtzagorri Elkartea): https://www.galtzagorri.eus/eu/behinola

Constelaciones literarias (Guadalupe Jover): https://sites.google.com/site/educacionliterariaensecundar/

Eskolako literatur kanona (Nafarroako Gobernua): 

https://sites.google.com/educacion.navarra.es/eskolako-literatur-kanona/

Haur eta Gazte Literatura Irakur Gida (Mondragon Unibertsitatea): 

https://www.mondragon.edu/eu/aldizkariak-argitalpenak/haur-eta-gazte-literatura-irakur-gida

Irakurgunea (Eusko Jaurlaritza): https://irakurgune.euskadi.eus/eu/inicio

